
адабӣ 
Мақола фарогири  мусоҳибаву муколамаҳои Шоири халқии Тоҷикистон, суханвари маъруфи 

нимаи дувуми садаи ХХ устод Лоиқ Шералӣ (1941-2000) буда, дар он масъалаҳои  адабиёт, нақди 
адабӣ, нақди нависандагӣ, ќазияи худшиносиву худогоњии таърихї, тозагии муњити маънавї, 
гиромидошти муќаддасоти миллї, аз љумла забони тољикї, њифзи ёдгорињои моддиву маънавии 
гузашта мавриди таҳлилу баррасӣ қарор гирифтааст. Собит шудааст, ки суҳбатҳои  адибону 
олимон ва рўзноманигорон бо шоир Лоиќ Шералї барои муайян кардани моњияти замон, масъалањои 
адабиёт ва сайри тањаввули фаъолияти эљодии номбурда заминаи мусоид фароҳам меоварад. Умуман 
мусоњибањои устодони сухан ва ноќидони адаб ба баррасии арзишҳои каломи бадеъ ва нақду сухансанҷӣ 
кӯмак менамояд. 

 

Ключевые слова: Лоик Шерали, литературные беседы, интервью, жанр, история прессы, 
литературная критика 

Статья посвящена изучению и анализу интервью и бесед с Народным поэтом Таджикистана, 
известным представителем таджикской литературы ХХ века Лоиком Шерали (1941-2000). В 
них отображены вопросы литературы, литературной и писательской критики, проблемы 
исторического самосознания, чистоты духовной среды, уважения к национальным святыням, в 
частности к таджикскому языку, сохранения духовных и материальных памятников прошлого. 
Доказывается, что беседы литераторов, ученых и журналистов с Лоиком Шерали создают 
благоприятную основу для определения сути времени, освещения вопросов литературы и изучения 
особенностей творчества поэта. В целом, интервью с мастерами слова способствуют выявлению 
особенностей литературных произведений и рассмотрению вопросов литературной критики.  

 

Key words: Loiq Sherlai, literary conversations, interview, genre, press history, literary critique 
The article under consideration dwells on interviews and dialogues by the people`s poet of Tajikistan a 

famous man-of-letter who lived in the second half of the XX-th century ustod Loiq Sherali (1941-2000) 
and considers the issues beset with literature, literary and writing critique, historical self-awareness, moral 
circle accurateness, protection of national symbols, the Tajik language, preservation of material and 
spiritual monuments of the past inclusive.It is proved that men-of-letters` and scholars` conversations and 
journalists with Loiq Sherali provide a favorable grounds related to the determination of the essence of 
time, issues concerning literature and an essay on his creative activity evolution. Generally, interviews with 
connoisseurs of eloquence, literary critics render to help revealing the values of artistic and critical 
eloquence. 

 

Дар журналистика истилоњи “мусоњиба” маъмулан маънии гуфтугўи байни ду нафарро 
дорад. Баробари ин “мусоњибаи адабї”, “мубоњиса” ё “муколама” ба маънии сўњбати ё 
гуфтугузор адиб, мунаќќид ва рўзноманигор бо шахсияти соњибноми адабиёту њунар дар 
матбуот, радио ва телевизион низ маъмуланд, ки њамчун жанрњои асосї ва маъмулии танќиди 
адабї ва публисистика шинохта шудаанд. Аз ин истилоњњо адабиётшинос Соњиб Табаров 
наздикии “муколама”-ро бо “мубоњисаи публисистї” таъкид кардааст, ба ин маънї, ки 
муколама хоси танќиди адабї ва мубоњиса махсуси публитсистика мебошад [6,с.120]. Яъне, ин 
жанрро мунаќќидон муколама ва публитсистон мубоњиса ном додаанд.  

Мубоњиса, муколама, мусоњиба ва мусоњибаи адабї дар фањмиши илмии адабиётшиносї 
“сўњбат, музокира, мубодилаи афкори адабиву бадеї, фалсафиву эстетикї ва гоњо њамчун 
мубоњисаву мунозираи байни ду ва ё якчанд њамкасб ё наздиккасб оид ба ягон асар ё асарњои 
бадеии нав ё эљодиёти ин ё он нависанда ва ё ягон масъалаву муаммои њалталаби адабиёти 
муосиру гузашта ва дигар пањлўву љанбањои эљодиву адабї” мебошад. 

Мусоњибаи адабї ба маънии сўњбат бо шахсиятњои соњибноми арсаи адаб жанри асосї ва 
маъмулии адабиёт, танќиди адабї ва публитсистика аст, ки аз он бо љараёни шакл гирифтани 
афкори сиёсї, иљтимої ва адабии адибон, вежагии шинохти замон ва назари танќидии онон ошно 
шудан имкон дорад. Маъмулан дар сўњбати мунаќќид ва нависанда, нависанда ва нависанда, 
мунаќќиду мунаќќид муаммоњои муњимми эљоди бадеї ба миён меоянд. Имрўз ин жанри адабию 
танќидї камтар дар доираи назарњост. Аз ин рў, ба таъбири адабиётшинос Абдувалї Давронов ба 
“анъанаи хуби сўњбати мунаќќид ва мутарљим, мунаќќиду шоир, мунаќќиду нависанда, 
мунаќќиди театр ва драматург” [3,с.68] диќќат додан муњим аст, ки дар онњо ба муаммои 
мубрами сухан ва суханварї метавон бархўрд. Ин тадбир дар роњи огоњ шудан аз нукоти 
муњимтарини адабиёт, таљдиди назар ба њаёти гузаштаи адабї, вусъат додани завќи шинохти 
адабиёт ва афкори суханварї хеле  зарур аст.  

Вобаста ба ин матлаб таърихи матбуот ва адабиёти тољик шоњиди силсилаи зиёди 
мусоњибањост, ки матолиби муњимми сиёсї, иљтимої ва фарњангиву адабиро фаро гирифтаанд: 
сўњбатњои Љўрахон Баќозода бо Фазлиддин Муњаммадиев, Фотењ Абдулло бо Бозор Собир, 
Аъзам Худойдодов бо Холиќ Мирзозода, Муртазо Зайниддинов бо Воњид Асрорї, Мирбобо 
Миррањим бо Муњаммадљон Шакурї, Фотењ Абдулло бо Мўъмин Ќаноат ва Камол Айнї... 
арзиши баланд доранд[5,c.69]. Баъзе сўњбатњои Сафар Абдулло бо устодони барљастаи адабиёт, илм 
ва њунар низ, ки дар китоби “Рўшаноии сухан” фароњам омадаанд, ки бо завќи хос нигошта шудаанд 
[1]. Ин пешнињод муњим аст, ки “жанреро бо номи сўњбатњои адабї дар адабиёти нави тољик 
бояд ривољ дод. Ин жанр њам ба назм дахл дораду њам метавонад пањлўњои гуногуни наср ва 
анвои адабии дигарро дар бар гирад. Чунин сўњбатњо њам барои тарљума муњиманду њам барои 
умуман адабиёт лозим. Сўњбатњои Валї Самад бо устодон Рањим Њошим ва Сотим Улуѓзода, 
сўњбати Сафар Абдулло бо Сотим Улуѓзода ва дањњо дигар пањлўњои муњими адабиёти моро 
фаро мегиранд” [3,c. 68].  

Сӯҳбатњои адибону олимон ва рўзноманигорон бо шоир ва суханвари маъруфи нимаи дувуми 
садаи XX Лоиќ Шералї низ иттилои хеле пурќимат барои муайян кардани моњияти замон, 
масъалањои адабиёт ва сайри тањаввули фаъолияти эљодии номбурда медињанд. Ин нукта дуруст аст, 
ки сатњу дараљаи суханварии устодони суханро бештар аз осори бадеии онњо муайян мекунанд. 
Баробари ин, мутолиаи дигар анвои таълифоти онњо – маќола, гузориш, сарсухан, нома, мусоњиба 
ва... низ дар омўзиши роњњои такомули эљодии адибон ањаммият доранд. Шояд миќдори мусоњибањо 
бо Л. Шералї хеле зиёданд, онњоро аз васоити ахбори омма метавон љамъ кард. Онњо хонандаи 
имрўзро бо љанбањои мухталифи зиндагии иљтимоиву маънавї ва афкори шоир дар солњои гуногун 
ошно месозанд. Ин навиштањо ба шинохти пањлўњои кашфношудаи афкори шоир заминаи љиддї ба 
вуљуд меоварад. То имрўз дар бознашри ин гуна асарњо баъзе кўшишњо дар миён буданд, аз љумла 
дар китоби профессор У. Ѓаффоров  [2] чанд мусоњибаи шоир аз матбуот ва бойгонии Телевизиони 
Тољикистон љой дода шудаанд, аммо чунин амали хайр бештар бояд сурат гирад. Ахиран бо кӯшиши 
муаллифи ин сатрҳо маҷмӯаи мусоҳибаҳо ва муколамаҳои Лоиқ ҷамъоварӣ ва чоп гардид [4]. 

Аз баррасиву таҳлили мусоҳибаҳои Лоиқ маълум гардид, ки қисмати муњими мусоњибањои 
шоир ба масъалањои забони тољикї ва наќши он дар љомеа, вазъи маќоми давлатї ёфтани 
забони тољикї, муносибати ањли љомеа ба забони миллї, тозаву покиза нигоњ доштани он 
бахшида шудаанд, ки онњоро дар навбати худ ба ду гурўњ метавон људо кард: Гурўњи аввал 
мусоњибањои тахассусиеанд, ки ба таври људогона ба масъалањои мубрами забони тољикї 
бахшида шудаанд: “Аќлњоро аќлњо ёрї дињад” (1988), “Забондўстї ватандўстї аст” (1989), “Гўш 
ба лањни Рўдакї дињем” (1990), “Забон, таърих ва табори муштарак” (1992), “Љони халќ” (1991). 
Гурўњи дувум мусоњибањоеанд, ки дар онњо баробари масъалањои дигари иљтимоиву фарњангї, 
худшиносии милливу таърихї ба ќазияи забон, арзишњои забонї ва муќаддасоти он низ 
таваљљўњи хоса шудааст: “Сўњбати орзуњо” (1987), “Боз як соли ѓаму шодї гузашт” (1989), 
“Лоиќ бо Ватану дар ватан мемонад” (1996), “Сўњбати марди Худо мардат кунад” (2006) ва 
ѓайра [4]. 

Аз ин мусоњибаву сўњбатњо аз афкори суханвар дар мавзўоти сиёсиву иљтимої ва адабиву 
фарњангї ошно мешавем: “Симои Сино” (муњокимаи достони “Гањвораи Сино”-и М. Ќаноат, 
1980), “Осори солњо” (мусоњиба оид ба эљодиёти шоирони љавон, 1981), “Садои Шарќ”-ро љањон 



 НОМАИ ДОНИШГОЊ  УЧЁНЫЕ ЗАПИСКИ  SCIENTIFIC NOTES     
 

 82 
 

№1(70) 2022  

мешунавад” (1984), “Мы дети своего времени” (1987), “Пешагар комил шавад аз пешагар” 
(1987), “Дружба не приносит вреда” (1989), “Ба садои дилу имони халќ гўш бояд дод” (1989), 
“Љадидия ва дурнамои таърих” (1990), “Рўзгори васли худро љўем” (1990), “Пойтахтро чењраи 
миллї мебояд” (1991), “Марде дар роњи љовидон” (1991), “Ишќи Эрон бузург аст” (1991), “Нанг 
дар домани таърих, хун дар домани миллат…” (1992), “Ахтари саъд ёри мо омад” (1997), 
“Шоире аз Панљакент (1997), “Сўњбати мардона” (1999) ва ѓайра [4]. 

Аз як силсила мусоњибањо бо шаклгирии афкори сиёсї, иљтимої, адабї ва фарњангии замон, 
андешањои адибон ва назари танќидии онњо ошно шудан мумкин аст. Дар ин байн мусоњибањои 
Аскар Њаким “Дар ќаламрави шеър” (1975), “Шеъре, ки аз дил ба дил мегузарад” (1978), Назокат 
Олимова ва Додољон Атовуллоев “Бигўям шеър дар таќлиди дарё...” (1979), Додољон 
Атовуллоев “Њамосаи шеър” (1984), “Сўњбати орзуњо” (1987), Њ. Муњаммадиев “Шамъ агар 
оташ набинад” (1988), Азиз Сангин “Боз як соли ѓаму шодї гузашт…” (1989), Луќмон Ќурбон 
“Ба садои дили халќ гўш бояд дод” (1989), Љамилбой Солењ “Ало, шеъри Аљам, фардо маро ту 
зинда хоњї дошт” (1991), Акбари Саттор, Ортиќи Ќодир, И. Азим, Сайёфи Мизроб “Лоиќ бо 
ватану дар ватан хоњад монд” (1996), “Замони шеъргўї нест…” (1999) маќоми хос доранд, ки дар 
онњо масъалањои мухталифи њаёти сиёсї, иљтимої ва фарњангии кишвар дар солњои гуногун 
арзёбї шудаанд [4]. 

Дар паси њар сатри ин мусоњибањо афзун ба шоир ва суханвари мањбуби тољик будани Л. 
Шералї чењраи асосии ў њамчун љомеашинос, гузоришгари масъалањои мухталифи таърихї ва 
ќазияњои њалталаби сиёсиву фарњангї, дармонгари дардњои миллї, донандаи хуби сањифањои 
рангини таърихи халќ, кошифи бењамтои суннатњои аљдодї, роздони камназири сањифањои 
пурбори адабиёти гузаштаву имрўза ва ѓайра намудор мешавад. Мусалламан “Л. Шералї дар 
давраи муассире ба фаъолияти эљодї пардохтааст, ки дар њаёти сиёсї, иљтимої ва фарњангии 
љомеаи шўравї майли худшиносї ва худсозии таърихї маќоми бештар дарёфта буд. Ин аст, ки 
таълифоти илмиву публитсистии ў бо назардошти фарогирии масъалањои маънавї ва иљтимоии 
љомеа арзиш дошта, мутолиаи онњо барои дарки ниёзњои замон љавобгўанд. Хусусан, замоне, ки 
адибону мунаќќидон ба љустуљўи бунёди воќеї ва њаётии љомеаи муосир кўшида, бо ин роњ, ба њаллу 
фасли масъалањои љиддии љомеа даст ёфтанї буданд, андешањои Л. Шералї ва њамнаслонаш барои 
дарку фањмиши мукаммали хусусиятњои рўњиву равонї ва маънавии љомеаи он замон ќимати баланде 
касб кардаанд” [5,с.70].  

Дар мусоњибањои Л. Шералї дањњо масъалаи њаётан муњими адабиёт ва танќиди адабї фароњам 
омадааст, ки барои баровардани хулосаи сањењ аз дунёи воќеии адаб, олами ботинии рангини 
суханвар, дарёфти посух оид ба масоили мухталифи њаёти адабї, шинохтани коргоњи эљоди бадеї, 
шевањои наќд ва интиќод дар сўњбатњои хоси адабї ва ѓайра арзишманд аст. Мусоњибањои дигари 
адабие, ки бо устод Л. Шералї сурат гирифтаанд, аз њамин љињат сазовори тањлилу баррасї 
мебошанд.  

Дар мусоњибањое тањти унвони “Шеъре, ки аз дил ба дил мегузарад”, “Бигўям шеър дар 
таќлиди дарё...”, ки ба муносибати сазовор шудани Л. Шералї ба Љоизаи давлатии ба номи 
Абўабдуллоњи Рўдакї тањия шудааст, оид ба сайри дунёи шоирии мавсуф сухан рафтааст. Аз 
љумла, дар мавриди зикри сарчашмањои илњоми шоир зимни офаридани силсилаи “Илњом аз 
“Шоњнома”-и Абулќосим Фирдавсї сабаби асосии онро аз муњим будани мавзўи он – сулњу 
бародарї ва баробарию озодї донистааст. Таваљљўњи шоири имрўзро масъалаи сулњу љанг 
дар замони нав љалб кардааст. Ў “пешгирии љанг, байни одамони сайёраи мо абадї барќарор 
намудани сулњу амонї”-ро вазифаи муњими шоирону нависандагон ба шумор меоварад.  

Шоир аз “Шоњнома”-хониаш чунин дарак медињад: “Шоњнома”-ро пештар пароканда-
пароканда мутолиа карда будам, баъд онро батартиб хондам ва аз даст гузошта 
натавонистам. Хулоса, ин достони ќањрамониро чанд бор мутолиа кардам ва чунин дарёфтам, 
ки ќањрамонони он дар сафи мо ќадам мезананд. Аз тарафи дигар, ба назарам аз номи 
ќањрамонони таърих сухан гуфтан пуртаъсиртар аст ва чун Кова, ки барои њифзи писари 
њаждањумаш дирафш баланд мекунад, бањри наљоти инсоният аз дањшатњои љанг дирафши 
амониро боз њам боло кардан хеле зарур аст. 

Ватанпарвариро аз Фирдавсї омўхтан, ба дигарон гўшрас кардан кори муњим мебошад” 
[4,с. 26-27]. 

Дар он замон “камтар олиму адиб ва ќаламкаше, ки худро зиёї медонист, ин асарро хонда ва 
бо ин шоњасар шиносоии комил дошт” [4,с. 26-27].Ба ин маънї, шоир аз зумраи нафарони 
камшуморест, ки “Шоњнома”-и Фирдавсиро комилан фаро гирифта буд. Файласуфи тољик 
Акбари Турсун аз байни зиёиёни шўравии тољик Л. Шералиро ситоиш карда буд, ки 
“Шоњнома”-ро сар то по, бо ќалам хондааст. Дар мусоњиба ба тарбияи шоирони љавон ва 

эљоди адабии онњо таваљљўњ шуда, ба онњо эрод рафта, ки “адабиёти классикиро нисбатан кам 
меомўзанд, ба мавзўъњои рўзмарра чандон даст намезананд” [4,с.26-27]. 

Мусоњибаи “Бигўям шеър дар таќлиди дарё...” аз рўйи хоњиши њаводорону ихлосмандони 
шеъри шоир, донишљўёни донишгоњњои олї ва миёнаи махсус тањия шуда, дар он рољеъ ба 
лабораторияи кори эљодии шоир сухан рафтааст. Шоир аз илњоми шоирї њарф мезанад ва 
мегўяд, ки “њолати илњом маро ба ларза меорад, саропоям месўзад, калимањо пешу ќафо ба 
сарам мушт мезананд, ангўштонам меларзанд, тамоми калимаву ибораву ифодањои 
“нозпарварам” сари забон меоянд, дар маѓзам даъвои навбат мекунанд, шабањи образњо дар 
фазои хонаам пар мезананд, набзам тунд метапад, дилам аз њолати муътадил берун мешавад... 
Ман дар ин њолат танњоям, аммо чунон њис мекунам, ки бо њама дунёям...” [4, 34-25]. 

Яке аз пањлўњои намоёни андешањои Л. Шералї дар мусоњибањояш шинохти воќеии адабиёт аз 
љониби ањли замона ва амиќрафти фањмиши њамзамонон дар бораи адабиёти воќеї ва њунари асил 
мебошад. Ин аст, ки Л. Шералї ва андешамандони дигари замон хусусияти асосии адабиёт ва 
шеърро дар “пурќувват шудани бунёди воќеї ва њаётї”-и он донистаанд. Аз мисолњои фаровони 
таърихи адабиёти навини тољик дар асри ХХ комилан равшан аст, ки дар фазои адабии то солњои 60-
ум асосан “шеърњои бебунёд ва хулосавию тавсифї” ривољ ёфта буданд. Албатта баъзе намунањои он 
дар солњои баъдї, пас аз фаро расидани солњои дигаргунии сифатї дар адабиёти солњои 60-80-ум низ 
боќї монда буданд. Аммо “инќилоби шеър” дар ин солњо, хоса ба майдони адабиёти тољик ворид 
шудани ќуввањои нави эљодї, устодони шеър ва њунари асил М. Ќаноат, Б. Собир, Л. Шералї, Г. 
Сафиева, Њ. Файзулло, М. Шералї ва дигарон фазои адабиётро тамоман дигар кард.  

Дар мусоњибаи “Њамосаи шеър” шоир бунёди шеърро аз ѓаму шодї дониста ва он 
даъвогарони шеърро њадафи интиќод ќарор додааст, ки “алифбои шоириро надониста, даъвои 
шоирї мекунанд, дар сари як ќадањ май дигаронро нањ мезананд, болотар аз устод дўкон сохтан 
мехоњанд, бехабар аз он ки адабиёти сењазорсолаи тољик ба чунин заифакони сухан эњтиёљ 
надорад”. 

Суханвари маъруф Владимир Маяковский, Сергей Есенин, Александр Твардовский, 
Абулќосим Лоњутї, Ярослав Смеляков, Расул Ѓамзатов, Евгений Евтушенко, Мирзо 
Турсунзода, Пабло Неруда, Олљас Сулаймонов, Нозим Њикмат, Уолт Уитмен, Нодир 
Нодирпур, Фурўѓи Фаррухзод, Сулаймон Лоиќро аз бузургони назми муосир медонад. Ў 
олимонеро танќид карда, ки “то њанўз рўзгору осори Фирдавсї, Њофиз, Соиб, Мавлавї, 
Бедилро он соне, ки дил мехоњад, наомўхтаанд. Адабиёти классикии мо ба дараљаи њасадангез 
шоирони соњибдевон дошт. Мо дар бораи онњо чї медонем? То њанўз дар мо сабкшиносї нест. 
Сабки хуросонї, њиндї, ироќї чист? Бисёр олимони мо дар мавзўъњои резаву осон рисолањо 
навиштаанду ба мавзўъњои асосї касе даст намезанад. Љилди дањуми “Шоњнома”, ки бояд 
“Луѓати Шоњнома” мешуд, то њанўз чоп нашудааст” [4,с.57]. 

Сухансанљи муосир эљоди шеъреро лозим медонист, ки одамонро њушёртар, бедортар ва 
зеботар намояд. Бо шеър бояд одамро ба худаш шиносонид, ўро дар рў ба рўи худаш ќарор дод, 
ботинашро дар ойинаи тасвир бояд нишон дод. 

Андешаи Л. Шералї аз хусуси њастии жанрњои шеъри суннатї љолиби диќќатанд. Дар њоле ки 
бархе дар мавриди ѓазал аќидаи ѓайримунсифона доштанд (Ѓаффор Мирзо), Л. Шералї чун А. 
Афсањзод ва А. Абдуллоев (“Гуноњи жанр чист?”) ва дигарон барои исботи љовидонии ин жанр 
раъй дода буд: “Ѓазал шиносномаи таърихи фарњанг, фалсафа, илму фунун ва љањони њасту нести 
мардуми форсу тољик аст. Њар кї алайњи ин навъи шеъри ќаламрави тамаддуни форсии тољикї 
нуктае биронад, сазовори сангсор аст. Ѓазал дар зоти худ маншаи исёнгарї, инќилобгарї ва 
созандагию барафрозандагї доштааст, њарчанд инќилоби иљтимої мањз аз ѓазал сурат 
нагирифтааст, аммо инќилоби маънавї, равонї ва рўњонї аз ў сарчашма мегирад... Онњое, ки бар 
ѓазал хўрда мегиранд, бояд як нуктаро даќиќ кунанд, ки ѓазал гунањгор аст ё ѓазалсаро? Ѓазали 
Њофиз, Саъдї, Мавлавии Балхї, Соиб, Калим, Ѓании Кашмирї, Сайидо, Шоњин ва мисли онњо 
инќилобї буд, њарчанд мисли шеъри Иќбол таъбири мукаррари “Инќилоб” надошт...” [4,с.73]. 

Л. Шералї ба танќиди “ѓазали таќлидї” низ камар баста буд: “Дар замони мо њам баъд аз устод 
Лоњутию Турсунзода ѓазал аввал мизони њунарро аз даст дод ва пас он гоњо “арзонак” шуд, яъне, 
ки каме бори иљтимоияшро аз дўш афканд ва бори “худнамоии ќофияљанг”-ро ба дўш гирифт”. Ў 
аз ѓазали классикї забон, саноати шеърї, зарфияти сухан, ќофиябандї, радифсозї, мантиќ, 
таносуби сухан, кўтањбаёнї, маъниофарї ва ѓайра омўхтааст. Бо ин њама худро “ѓазалгўи 
ќодирсухан” нахондааст. Баръакс мегўяд, ки “агар ба дасти худ ѓазалњоямро сара кунам, шояд чанд 
ѓазале беш бароям писанд наояд, њатто шояд аз баъзе ѓазалњо байте боќї намонад...” [4,с.74]. Ин 
гуна назар ба шеъри худ дар таљрибањои кори шоирї зиёд ба чашм мерасад. Аз љумла, Б. Собир низ 

ба шеъри худ чунин назарро раво дида, аз байни ашъори чандсолааш танњо 72 ё 73 шеърро мањсули 
хуб дониста, боќимондаи онро барканор кардааст. Ин маънї чунин баён шудааст: “Шоире, ки аз 
шеъраш ќонеъ бошад, вай шоир нест. Њар як шоир орзу мекунад, ки то охири умраш шеъри хуб 
бигўяд. Ва ман њам... аз он чи ки гуфтам, то њол розї нестам. Шеърњое, ки гуфтаам, аз бисёраш 
пушаймон њастам” [4,с.221]. Ин амр ба таъбири шоир “саракорињоро бо озмуни таърих” 
вогузоштан аст. 

“Шамъ  агар  оташ  набинад” мусоњибаи хабарнигори њафтаномаи “Адабиёт ва санъат” Њасан 
Муњаммадиев бо Л. Шералист, ки ба арзёбии мўњтавои маљаллаи “Садои Шарќ” бахшида 
шудааст. Дар ин мусоњиба маљаллаи мазкур ба сифати ягона нашрияи адабї арзёбї шудааст, ки 
“ба сањифањои торики таърихи адабиётамон метавонад равшанї андозад. Чунин сањифањо дар 
њаёт ва эљодиёти Садриддин Айнї, Пайрав Сулаймонї, Њабиб Юсуфї, Ѓанї Абдулло, 
Пирмуњаммадзода Дењотї, хусусан адабиёти тољик дар ибтидои асри бист, солњои бистуму сиюм 
кам нестанд” [4,с.99]. 

Ин мусоњиба дар роњи дарки назари нав ба таърихи адабиёти давраи шўравии тољик хеле 
муњим аст, ки аз талаботи даврони бозсозї бармеояд. Дар он маромномаи маљаллаи “Садои 
Шарќ” дар муаррифии рўзгори шўравї ва равандњои адабиёти шўравии тољик аз диди нав, 
зиндагинома ва сањифањои норавшани доѓи њаёти адибону олимон ва сиёсатмадорони тољик 
оварда шудааст. Л. Шералї бо дарку бозгўи ниёзи маънавии замон навиштааст, ки “боз кардани 
сањифањои торик ва ё сиёњи таърихи адабиёт ва љамъият аз талабњои даврони бозсозист. 
Хонандагон аз рўзгори мураккаби Аљзї, Мирзо Сирољи Њаким, Фитрат, Њамдї, Садриддин 
Айнї, Пайрав Сулаймонї, Пирмуњаммадзода, Рашид Абдулло, Ѓанї Абдулло, Њаким Карим, 
Рањим Њошим барин саромадони маданияти нави тољик хабар доранд. Баъзеи онњо дар фољиаи 
соли 1937 ва муборизаи байни идеологияи наву кўњна мањкум шудаанд. Вале хонанда ба тарзи 
сањењ намедонад, ки онњо чї тавр, чаро мањкум шудаанд, гуноњашон чист, зеро сарнавишти 
рўзгори онњо бояду шояд тањќиќ нашудааст. Бинобар њамин маљаллаи “Садои Шарќ” боби наве 
бо номи “Тазкирањои адабиёти солњои 20-30-юм” мекушояд. Дар бораи адибони номбурда ва 
ходимони партия – Чинор Имомов, Шириншо Шотемур, Абдуќодир Муњиддинов, Абдулло 
Рањимбоев ва амсоли инњо очерку ёддоштњо ба табъ мерасонад. Дар асоси њуљљатњои таърихї ва 
шањодатномаи њамкорону њамнаслон тарљумаи њол ва фаъолияти эљодию иљтимоии онњо 
барќарор хоњад шуд. Дар ин кори бахайри бозсозии њаќиќати таърихї бояд, ки муаррихон ва 
зиёиёни шоњиди он солњо ба мо ёрии амалї бирсонанд. Зиёда аз ин, ният дорем дар бораи 
ќисмати Пўлод Толис, солњои охирини умри Љумъа Одина ва ќисмати романи ў “Гузашти айём” 
маќола ё очерк чоп кунем, ки низ бе ёрии адабиётшиносон имконнопазир аст” [4,с.99-100]. 

Чунин меъёри шинохти таърихи адабиёт аслан аз љусторњои адабиву илмии ин солњо 
сарчашма мегирад, ки ба масъалаи таљдиди назар дар тањќиќи таърихи адабиёти асри ХХ 
иртибот дорад. Дар ин мусоњиба худи танќиди адабї интиќод шуда, муаллиф вазъи жанри 
таќризро нохуб донистааст. Аз он ки “олимони баркамол таќризро (жанри љанговари танќид) 
кори каммањсулу дувумдараља” њисобидаанд, Л. Шералї дар назди танќиди адабї вазифа 
гузошта, ки “ин љараёни номатлубро њамаљониба тањлил карда, зарари моддї, маънавї, 
эстетикии онро фош ва мањкум намояд. Дар ин бобат њанўз рўбинї, мулоњизакорї ва бељуръатї 
њукмфармост. Таќризњои пурмазмуни илмї ва тањлилї дар адабиётшиносии мо хеле каманд. 
Љавонон таќризњои тезутунд навишта наметавонанд, таљрибадорон аз бањсу мунозира худро ба 
канор мегиранд ва “бељанљол” зистанро пеша мекунанд, чунин мавќеи танќид адабиётро пеш 
бурда наметавонад” [4,с.104]. 

Мусоњибаи Азиз Сангин “Боз як соли ѓаму шодї гузашт…” (1989) низ ба масъалањои бозсозї 
ва диди тозаи адабї ихтисос дорад. Бино ба андешаи Л. Шералї се соли бозсозї аз назари сиёсї 
ва иљтимої “пурљустуљў ва пурѓунљоиш” буд, фазои зиндагии иљтимої, сиёсї ва маънавии 
мардуми шўравї фароху тоза гардид. “Мардум дар таърих, дар масири замон як навъ барои 
худ, барои фаъолияти иљтимоии худ љойи муайяне, маќоми дилхоње пайдо карданд. Садои онњо, 
садои виљдону имони онњо, фарёди дилу рўњи онњо аз поён ба боло расид, ки дар солњои 
вомондагї имконнопазир буд” [4,с.107]. 

Л. Шералї ба ин њаводиси муњимми таърихї аз диди шоирї нигариста, аќида дорад, ки 
“шеър бояд таљассуми фишурда, пуробуранг ва образноки ин њодисањо бошад. Дар ин њолат 
шоир бояд ин њама њаводисро бо натиљањои нињоие, ки наќд дар рўи даст њаст, наќд дар рўи 
дастархони мардум њаст, наќд дар маѓозањову дўконњо њаст, дида тавонад”.  

Муњовараи “Замони шеъргўї нест…” дар замони истиќлоли миллї тањия шуда, аз 
мусоњибањои охири умри шоир аст, ки баъди пошхўрди Иттињоди Шўравї нукоти адабиро дар 

бар мегирад. Дар он масъалањои муњољирати адибон дар адабиёт, њиљрати адибони истиќлол 
вобаста ба љанги шањрвандии тољикон ва нуктањои дигар матрањ шудаанд.  

Дар мусоњибаи Њокими Азиз “Мову ту дар шоирї љон медињем...” ин суханони М. 
Турсунзода дар мењвари гуфтугў љой дорад: “Шоирони бузург шеъри хубашонро дар гўр 
мегўянд”. Дар он “шеъри явмия”, шеъри рўз, шеъри њолат танќид ва шеъри асил муќобили он 
гузошта шудааст. “Шеъри асил шеъри њолати инсон аст, шеъри ишќ аст, ќисмати олам. 
Ќисмати одам дар олам аст. Пахта, иди Октябр, Май, Инќилоб, ягонтояш мавзўи шеър нестанд. 
Ман њам гуфтам, лекин пушаймонам. Масалан, устодон Айнї, Лоњутї, Турсунзода дар бораи 
Инќилоб шеър гуфтанд, ман њам шеър дорам. Ин шеърњо баробари мурдани Инќилоб 
мурданд…”[4,с. 222]. 

Љои дигар оид ба њавсалањои шеърфањмии устодони воќеии шеъри муосир ва раванди ислоњу 
такмили шеър аз љониби онон сухан рондааст, ки “Турсунзода (шеърро – Б. Р.) мехонданд, хуб ё 
бад мегуфтанд. Аммо резакорињое, ки дар шеър њаст, аз ќабили як њиљо кам, арўз хароб, ќофия 
хароб, ин корро устод Мўъмин Ќаноат дуруст месохт” [4,с.222]. 

Аз мусоњибањои Л. Шералї матолиби зерро метавон равшан кард: 
1. Дар бањо додан ба асари адиб вобаста ба замони эљоди он бояд муносибат кард. Аз ин 

љињат муќаддимаи Алиризои Ќазва ба ашъори шоирони тољик дар Эрон “Хуршедњои гумшуда” 
интиќод шудааст. Л. Шералї мўътаќид аст, ки “шеъри моро дар муњити худаш бояд шинохт. 
Агар дар муњити Нимо Юшиљ, Маликушшуаро Бањор, Ишќї, Орифи Ќазвинї, Эраљ Мирзо 
бисанљед, воќеан тафриќаи зиёд дорад” [4,с.225-226]. Бањс перомуни ин китоби А. Ќазва ва 
маќолањо дар љонибдорї ё интиќоди он дар китоби Субњони Аъзамзод “Адабиёт ва маърифати 
наќд” фароњам омадааст. 

2. Ба дурустиву боадолатона пазируфта тавонистани танќиди илмии адабиётшиносї аз 
љониби адиб. Дар ин маврид метавон хулоса кард, ки Л. Шералї ба танќид некбин буда, 
интиќоди эљоди адабии худро чунин хушбинона шарњ додааст: “Њама танќидњо дуруст буданд, 
хусусан дар солњои љавонї. Он ваќт аз љињати ѓоя танќид мекарданд. Як шеър агар дар бораи 
зодгоњатон гўед, мегуфтанд, ки мањалпарастї кард. Охир Њофиз Шерозро ин ќадар таъриф 
кардааст, магар ў мањалпараст буд? Љое, ки хуни ноф рехтааст, аз дигар љо зиёдтар мањбубият 
дорад барои инсон. Аз назари ќофияву вазн њам танќид мекарданд дуруст буд. Дар вазни арўз, 
дар илми балоѓат тамоми шоирони бузурги мо ѓалат мекунанд…” [4,с.230]. 

3. Муайян кардани вазифаи шоир дар муќобили танќид. Аз диди шоир вазифаи адиб љавоб 
додан ба танќид нест. Л. Шералї дар бањси худ бо шоир Ќутбї Киром чунин навиштааст: 
“Танњо ба Ќутбї Киром љавоб гуфтам. Агар навиштааш оњанги тањќиромез намедошт, љавоб 
намедодам, чунки ман он касро додо мегуфтам ва он кас маро писарам мегуфтанд. Дар 
масъалаи забон љавоб мегуфтам, чунки ягон калимаро надониста истифода намекардам» 
[4,с.230-231].. 

4. Аз пешрафт бенасиб будани шеъри нав, шеъри сафед. Гарчанде Л. Шералї дар эљоди 
бадеии худ ягон-ягон ба офаридани шеъри сафед даст дошта, аммо ба бовари ў ин навъи шеър 
“дар адабиёти мо пешравї надорад”. Ба пиндошти ў он “дар муњити мо реша нахоњад давонд, 
зеро ки њазор сол бо арўз хоки мо бардошта шуд. Ин шеър дар хотир намемонад, аз ёд 
карданаш вазнин, дувум ин ки бо мусиќї хонда намешавад. Мусиќии мо бо арўз як аст. Назари 
ман ин аст, ки шеъри сафед шоирро бебанду бол мекунад [4,с.231].”. Аз ин андешањо бо диду 
махсусияти муносибат ба шеъри сапед дар замони нав ошно мешавем... 

Дар маҷмӯъ, доир ба перомуни мусоњибањои устодони сухан ва ноќидони адаб ба љињатњои 
мухталифи парвариши сухан дар дилу шуури сухансанљон ошно мешавем. Масъалаи адабиёт дар ин 
гуна суњбатњо хеле хонданї, шавќовар, сабаќангез, дар сатњи баланди илмї, фарњанги волои 
муошират, њатто дар либоси бањсу мунозираи завќии ду суханвар ба расми интиќодї баррасї 
шудаанд. Бо як назари љиддї аз он нуктањои ноён ва номакшуф чун санади бебањо метавон дарёфт. 

Дар сӯҳбатҳои  Лоиқ дањњо масъалаи њаётан муњими адабиёт ва танќиди адабї фароњам омадааст, 
ки барои баровардани хулосаи сањењ аз дунёи воќеии адаб, олами ботинии рангини суханвар, дарёфти 
посух оид ба масоили мухталифи њаёти адабї, шинохтани коргоњи эљоди бадеї, шевањои наќд ва 
интиќод дар сўњбатњои хоси адабї ва ѓайра арзишманд аст.  

